
GJYKATA SUPREME E KOSOVES — né kolegjin e pérbéré nga gjyqtarét: Lumni Sallauka,
kryetar, Rrustem Thaqi dhe Zenel Leku, anétar, né céshtjen juridike kontestimore té paditéses J. H.
P., nga Prishtina, té cilén me autorizim e pérfagéson Visar Vehapi, avokat né Prishting, kundér té
paditurés 1. T. LLC, me adresé Rr.”Z. Sh.” nr.., P., t& cilén me autorizim e pérfagéson Isamedin
Dedinca avokat né Prishting, me objekt té padisé anulim vendimi, kthim né puné dhe kompensimin
e té ardhurave personale, duke vendosur sipas revizionit té paditurés, i paraqitur kundér aktgjykimit
té Gjykatés sé Apelit té Kosovés, Ac.nr.5937/21, té datés 05.07.2024, né seancén e kolegjit té mbajtur
me daté 30.01.2025, mori kété:

AKTGIYKIM

I. Aprovohet pjesérisht i themelté revizioni i té paditurés I. T. LLC, me seli né P., ndryshohet
aktgjykimi i Gjykatés sé Apelit t¢ Kosovés Ac.nr.5937/21, i datés 05.07.2024, si dhe aktgjykimi i
Gjykatés Themelore né Prishtiné C.nr.529/2016, i datés 01.02.2021, né pikén Il dhe IV té dispozitivit,
gé ka té béjé me pjesén aprovuese té kérkesépadisé sé paditéses pér kthim né vendin e punés dhe
kompensimin e té ardhurave personale nga data 28.12.2020, e deri né kthimin né vendin e punés, ku
tani gjykohet si né vijim: Refuzohen té pabazuara pjesa e kérkesépadisé sé paditéses J. H. P., nga P.,
me té cilén ka kérkuar gé té detyrohet e paditura I. T. LLC, me seli né P., gé paditésen ta kthejé né
vendin e punés gé i pérshtatet aftésive dhe pérgatitjes sé saj profesionale, me té gjitha té drejtat nga
marrédhénia e punés, si dhe pjesa e kérkesépadisé sé paditéses gé té detyrohet e paditura gé paditéses
ti paguaj shumén prej 449.00€ n€ muaj, né emér té pagés mujore nga data 28.12.2020, e deri né
kthimin né vendin e punés.

I. Refuzohet pjesérisht i pathemelté revizioni i té paditurés I. T. LLC, me seli né P., i
parashtruar ndaj aktgjykimit t€ Gjykatés sé Apelit t¢ Kosovés Ac.nr.5937/21, té datés 05.07.2024,
me té cilin jané vértetuar pikat I, 111 dhe 1V e dispozitivit té aktgjykimit té Gjykatés Themelore né
Prishtiné C.nr.529/2016, té datés 01.02.2021, gé kané té béjné me pjesén aprovuese té kérkesépadisé
sé paditéses pér anulim vendimi, kompensimin e té ardhurave personale deri me daté 28.12.2020, si
dhe kompensimin e shpenzimeve procedurale.

Arsyetim

Me aktgjykimin e Gjykatés Themelore né Prishting, C.nr.529/2016, té datés 01.02.2021,
éshté vendosur: “I. Aprovohet né térési si e bazuar kérkesépadia e paditéses J. H. P. nga P., Anulohet
vendimi mbi ndérprerjen e marrédhénies sé Punés Nr.4839, i datés 10.02.2016, si i kundérligjshém.

I1. Detyrohet e paditura I. T. LLC, me seli né P., gé paditésen ta kthej né vendin e punés gé i
pérshtatet aftésive dhe pérgatitjes sé saj profesionale me té gjitha té drejtat nga marrédhénia e punés.
I11. Obligohet e paditura I. T. LLC gé paditéses J. H. P. nga P., ti kompensoj té ardhurat personale
dhe té drejtave tjera ligjore pér periudhén nga data 01.03.2016, deri me daté 28.12.2020, shumat si
né vijim: né emér té& pagave neto pér periudhén e lartcekur shumén prej 23.527,00 euro (njézet e
tremijé e peséqind e njézet shtaté euro); né emér té kamatés ligjore shumén prej 4,469.00 euro,
(katér mijé e katérgind e gjashtédhjeté e nénté euro), gjithsej shumén prej 27,996.60 €; né emér t&
tatimit gé duhet ti paguhet ATK-sé shumén prej 1.213,00 euro (njé mijé e dygind e trembédhjeté
euro); né emér té kontributit pensional shumén prej 2.604,40 (dy mijé e gjashtéqgind e katér euro e
dyzet cent), né afat prej 7 ditésh nga dita e plotfugishmérisé sé aktgjykimit nén kércénim té
pérmbarimit ligjor. IV. Detyrohet e paditura g€ paditéses ti paguaj shumén prej 449.00€ né muaj, né
emér té pagés mujore nga data 28.12.2020 e deri né kthimin né vendin e punés, si dhe shpenzimet e
procedurés né shumé prej 741,00 € né afat prej 7 dit€sh nga dita e plotfugishmérisé sé kétij aktgjykimi
nén kércénim té pérmbarimi ligjor”.

Gjykata e Apelit t& Kosovés, duke vendosur sipas ankesés sé paditurés, me aktgjykimin
Ac.nr.5937/21, té datés 05.07.2024, e ka refuzuar té pabazuar ankesén e té paditurés I. T. LLC, ndérsa
aktgjykimin e Gjykatés Themelore né Prishting, C.nr.529/2016, té datés 01.02.2021, e ka vértetuar
né térési.

Kundér aktgjykimit té gjykatés sé shkallés sé dyté dhe aktgjykimit té gjykatés sé shkallés sé
paré, e paditura né afat ligjor ka paraqgitur revizion, pér shkak té shkeljes sé dispozitave té procedurés
kontestimore dhe aplikimit té gabuar té drejtés materiale, me propozim gé Gjykata Supreme e
Kosovés té pranoj né térési si té bazuar revizionin e té paditurés, té ndryshohen aktgjykimet e
instancave mé té uléta dhe té refuzohet né térési kérkesépadia e paditéses.

Paditésja nuk ka paraqgitur pérgjigje né revizionin e té paditurés.

Gjykata Supreme e Kosovés, né procedurén e vendosjes sipas revizionit né kuptim té
dispozitave té Ligjit pér Procedurén Kontestimore (LPK) nga neni 211, 212 dhe 215 gjeti se:

Revizioni i té paditurés éshté pjesérisht i themelté.

Nga shkresat e 1éndés rrjedhé se paditésja Jehona Hajdini Prekadinaj, pérmes té autorizuarit
té saj, me daté 14.03.2016, ka paraqitur padi né Gjykatés Themelore né Prishtiné, me té cilén ka
kérkuar gé té aprovohet né térési kérkesépadia e pérshkruar si mé larté.

Gjykata e shkallés sé paré pas shqyrtimit dhe vlerésimit té shkresave té 1éndés ka nxjerré
aktgjykimin e atakuar C.nr.529/16, té datés 01.02.2021, me té cilin e ka aprovuar né térési si té bazuar
kérkesépadiné e paditéses, duke vendosur mé decidivisht si né dispozitiv té aktgjykimit té atakuar.

Gjykata e shkallés sé paré né arsyetim té aktgjykimit té atakuar ka theksuar se né bazé té
provave té administruara gjykata ka gjetur sé kérkesépadia e paditéses éshté e bazuar, ngase nga
administrimi i provave né kété céshtje juridike rezulton se ndérprerja e marrédhénies sé punés sé
paditéses éshté béré pa ndonjé periudhé paralajmérimi nga e paditura. Né bazé té dispozités sé nenit
70 par. 1.6 éshté pércaktuar se:” punédhénési mund t’ia ndérpresé kontratén e punés té punésuarit
pa periudhén e kérkuar té paralajmérimit té€ ndérprerjes, atéheré kur: 1.6.1. i punésuari éshté fajtor
pér pérséritjen e njé keq sjelljeje mé pak serioze ose té shkeljes sé detyrimeve; 1.6.2. performanca e
t€ punésuarit mbetet e pakénagshme pérkundér paralajmérimit me shkrim”, pra ndérprerja e punés
pa periudhén e kérkuar té paralajmérimit béhet vetém né kéto dy raste, e qé né rastin konkret nuk

kemi té béjmé me asnjérin rast, kjo ngase nuk kemi njé pérséritje té njé keq sjellje nga ana e paditéses,
sikurse nuk kemi as njé performancé té pakénagshme nga ana e paditéses pas ndonjé paralajmérimi
nga e paditura. Pretendimet e palés sé paditur se ndérprerja e marrédhénies sé punés éshté béré né
pérputhje me Politikén pér Procedurén disiplinore dhe ankimore ADM.HR.12 té sé paditurés, duke
iu referuar nenit 4.2 pika 4.2.3, pér Gjykatén nuk jané té géndrueshme, kjo ngase sipas nenit 95 té
Ligjit té Punés, pjesa gé ka té béjé me harmonizimin e akteve té brendshme pér punédhénésit éshté
pércaktuar se:“Punédhénésit jané té obliguar qé aktet e brendshme me 1€ cilat rregullohen
marrédhéniet e punés, t’i harmonizojné me dispozitat e kétij ligji, jo mé voné se gjashté (6) muaj pas
hyrjes né fuqi té tij; 2. Deri né nxjerrjen e akteve té brendshme nga paragrafi 1. i kétij neni,
drejtpérsédrejti aplikohen dispozitat e kétij ligji”, qé nénkupton se Politika pér Procedurén
disiplinore dhe ankimore ADM.HR.12, pérkatésisht neni 4.2 pika 4.2.3 té cilit i referohet e paditura,
nuk éshté né harmoni me dispozitat e ligjit té punés, kjo ngase ndérprerja e marrédhénies sé punés
nga ana e punédhénésit pa periudhén e paralajmérimit, béhet vetém né dy raste si¢c u ceké mé larté
dhe se nuk éshté né diskrecion té punédhénésit té pércaktoj kushte té vecanta, pérkitazi me
ndérprerjen e marrédhénies sé punés pa periudhén e paralajmérimit. Nga gjendja faktike e vértetuar
faktike si mé larté si dhe dispozitat e cekura gjykata anuloj si té kundérligjshém Vendimin nr.4839
té dt.10.02.2016 té Iéshuar nga e paditura pér ndérprerjen e marrédhénies sé punés duke marr pér
bazé faktin se paditésja ka mbi 3 vite pérvojé pune tek e paditura e njéjta ka statusin e punétores
né kohé té pacaktuar. Me nenin 10 té Marréveshjes sé Pérgjithshme Kolektive té Kosovés, par. 5
éshté paraparé sé “Kontrata ¢ Punés, pér njé periudhé t€ caktuar, qé ripértérinet né ményré té garté
ose té vetékuptueshme, pér njé periudhé té punésimit mé té gjaté se tri (3)vite, do té konsiderohet si
kontraté e lidhur né kohé té€ pacaktuar”, andaj né kété kontekst gjykata vleréson sé marréveshja e
pérgjithshme kolektive éshté e detyrueshme edhe pér té paditurén, ngase kjo marréveshja né até kohé
ishte né zbatim nga data 01.01.2015 deri me datén 31.12.2017

Gjykata e Apelit né procedurén ankimore ka vlerésuar se pérfundimi dhe géndrimi juridik i
gjykatés sé shkallés sé paré éshté i drejté dhe i ligjshém, pasi qé aktgjykimi i atakuar nuk éshté i
pérfshiré né shkelje thelbésore té dispozitave té procedurés kontestimore nga neni 182 paragrafi 2,
pika b), g), j), k) dhe m) e LPK-sg, gjendja faktike éshté vértetuar né ményré té ploté, si dhe drejté
éshté zbatuar e drejta materiale, pér cka edhe e ka refuzuar si té pabazuar ankesén e palés paditése,
ndérsa aktgjykimin e gjykatés sé shkallé sé paré e ka vértetuar.

ME tutje ka theksuar se nuk géndrojné pretendimet ankimore sipas té cilave gjykata e shkallés
sé paré nuk ka vértetuar si duhet gjendjen faktike, Gjykata e Apelit vleréson se gjykata e shkallés sé
paré drejté dhe ligjshém ka vendosur pér aprovimin e kérkesépadisé sé paditéses, duke marr parasysh
shkresat e 1éndés. Né bazé té vendimit nr.4839, té nxjerr nga e paditura me datén 10.02.2016, kétu
paditéses i éshté ndérpreré kontrata e punés. Né kété rast, rezulton se paditésja pas pranimit té
vendimit mbi ndérprerjen e marrédhénies sé punés ka paraqgitur ankesé e cila éshté refuzuar me
vendimin nr.4996 té datés 22.02.2016. Né bazé té dispozités sé nenit 70, par. 1.6 té Ligjit t& Punés
éshté pércaktuar se: “Punédhénési mund t'ia ndérpres€ kontratén e punés té€ punésuarit pa periudhén
e kérkuar té paralajmérimit té ndérprerjes, atéheré kur: 1.6.1. i punésuari &shté fajtor pér pérséritjen
e njé keq sjelljeje mé pak serioze ose té shkeljes sé detyrimeve; 1.6.2. performanca e té punésuarit
mbetet e pakénaqshme pérkundér paralajmérimit me shkrim”. N€ rastin konkret ndérprerja e punés
pa periudhén e kérkuar té paralajmérimit béhet vetém sipas dispozités sé lartcekur e megé nuk kemi
té b&jmé me kéto shkelje pasi paditésja nuk ka béré pérséritje té keq sjelljes, si dhe nuk kemi as njé
performancé té pakénagshme pasi gé nga vlerésimi i datés 23.04.2014, vértetohet se paditésja kishte
vlerésime té kénagshme pér punén e kryer nga e paditura, né kété raste e paditura ka béré shkelje té
dispozitave ligjore té sipér theksuara, si dhe té Politikés pér procedurén disiplinore dhe ankimore

ADM.HR.12, té nxjerré nga vet e paditua, gjegjésisht nenit 4, pika v) dhe neneve 6, 7, 8, 9 dhe 10,
pasi qé paditéses i éshté ndérpreré marrédhénia e punés pa shgyrtimin e brendshém si¢ éshté paraparé
me kéto politika dhe pa themeluar komision té vecanté disiplinor, por se vendimi éshté marré drejté
pér drejté nga drejtori ekzekutiv, me ¢ka ka rezultuar si i kundérligjshém. Nuk géndron pretendimi
ankimor pér zbatim té gabuar té sé drejtés materiale pasi gé né rastin konkret gjykata e shkallés sé
paré me té drejté ka zbatuar dispozitén e nenit 10, paragrafi 5 t&¢ Marréveshjes sé Pérgjithshme
Kolektive té Kosovés, e cila ka hyré né fugi me datén 01.01.2015, dhe ka gené né zbatim né kohén
kur paditéses i éshté ndérpreré marrédhénia e punés, ku sipas késaj dispozite pércaktohet se:
"Kontrata e Punés, pér njé periudhé té caktuar, qé ripértérinet né ményré té qarté ose té
vetékuptueshme, pér njé periudhé té punésimit mé té gjaté se tri (3) vite, do té konsiderohet si
kontraté e lidhur né kohé té pacaktuar”, andaj né kété rast Marréveshja e Pérgjithshme Kolektive
éshté e detyrueshme edhe pér té paditurén. Né bazé té shkresave té 1éndés vértetohet se paditésja ka
mbi 3 vite pérvojé pune tek e paditura dhe se e njéjta sipas dispozités sé lartcekur ka statusin e
punétores né kohé té pacaktuar, ndérsa me aneks kontraté i éshté vazhduar marrédhénia e punés nga
data 31.01.2016 e deri me 31.01.2021.

Gjykata Supreme e Kosovés, duke u nisur nga njé gjendje e tillé e ¢éshtjes e pranon si té
drejté dhe té ligjshém géndrimin e dhéné né aktgjykimin e gjykatés sé shkallés sé dyté, pasi gé
aktgjykimi i kundérshtuar nuk éshté i pérfshiré né shkelje thelbésore té dispozitave té procedurés
kontestimore dhe as né zbatim té gabuar té sé drejtés materiale, pér té cilat gjykata e revizionit né
kuptim té nenit 215 té LPK-s&, kujdeset sipas detyrés zyrtare, pérvec pjesés sé ndryshuar sikurse né
pikén | té dispozitivit té kétij aktgjykimi, pér té cilén kjo gjykaté ka ardhur né pérfundim se me rastin
e vendosjes éshté zbatuar gabimisht e drejta materiale nga gjykatat e instancés mé té ulét.

Né lidhje me pretendimet e palés sé paditur té cekura né revizion se aktgjykimet e gjykatave
té instancés mé té ulét jané marr me shkelje thelbésore té dispozitave té procedurés kontestimore,
pérkatésisht nenit 182.2 pika n) té LPK-sg, té njéjtat kané rezultuar té pabazuara. Kjo pér faktin se
referuar pérmbajtjes sé aktgjykimeve té atakuara me revizion, rezulton se té njéjtat jané mjaft té garta,
té mbéshtetura né vértetimin e fakteve vendimtare, si dhe jané hartuar né pérputhje me dispozitén e
nenit 160 té LPK-sé. Pérvec késaj, sipas Gjykatés Supreme aktgjykimet e goditura me revizion, nuk
jané pérfshiré né shkelje esenciale nga neni 215 té LPK-sé, pér té cilat kjo gjykaté kujdeset sipas
detyrés zyrtare.

Gjykata Supreme e Kosovés e ka pranuar géndrimin juridik té gjykatés sé shkallés sé dyté
edhe pér zbatimin e té drejtés materiale, duke vlerésuar se né pérputhje me gjendjen faktike té provuar
e drejta materiale éshté zbatuar né ményré té drejté dhe té ligjshme, pér ¢ka edhe éshté vendosur
sikurse né pikén Il té dispozitivit té kétij aktgjykimi. Né lidhje me kété, &shté i drejté dhe i ligjshém
géndrimi juridik i gjykatave té instancave mé té uléta se e paditura ka béré shkelje ligjore me rastin
e marrjes sé vendimit pér ndérprerjen e marrédhénies sé punés paditéses. Kjo pér faktin se vendimi
i t& paditurés nr.4839, daté 10.02.2016, me té cilin paditéses i &shté ndérpreré marrédhénia e punés,
me té drejté éshté vlerésuar i paligjshém, pasi gé i njéjti &shté marr né mos respektim dhe zbatim té
ploté té dispozitave té Ligjit t&¢ Punés dhe Politikén pér Procedurén disiplinore dhe ankimore
ADM.HR.12, té paditurés.

Né lidhje me kété, nuk géndrojné pretendimet e revizionit se e paditura me rastin e
ndérprerjes sé marrédhénies sé punés paditéses, ka zbatuar né ményrén e duhur dispozitat e Ligjit té
Punés, pérkatésisht nenin 70 paragraf 1.4.1, si dhe nenin 4 paragraf 2 nén paragraf 4.2.3 té aktit té
brendshém té cekur mé larté. Né kété drejtim, &shté vlerésim i Gjykaté Supreme se referuar shkresave
té 1éndés dhe pérmbajtjes sé aktgjykimeve té instancave mé té uléta, rezulton si fakt i provuar se né

rastin e paditéses, pérkundér detyrimit ligjor gé pér konstatimin e shkeljeve té detyrave té punés nga
paditésja pér té filluar, mbajtur dhe pérfunduar procedura disiplinore, kété e paditura nuk e ka béré,
pér cka me rastin e ndérprerjes sé marrédhénies sé punés, ka vepruar né kundérshtim me dispozitén
e nenit 70 paragraf 1.6, pika 1.6.1 dhe 1.6.2, lidhur me dispozitén e nenit 71 paragraf 2 té Ligjit té
Punés. Pérvec késaj, éshté i drejté géndrim juridik i instancave mé té uléta se e paditura né rastin e
paditéses ka vepruar edhe né kundérshtim me aktin e brendshém té saj, pérkatésisht Politikén pér
Procedurén disiplinore dhe ankimore ADM.HR.12. Si rrjedhojé, referuar kétij akti té brendshém, mé
saktésisht pikés 3.2, 4.1.1 shkronja v), pikés 4.2, 4.2.1, 4.2.2, 4.2.3, 4.2.4 dhe 4.2.5, pastaj nenit 5
dhe 6, éshté pércaktuar garté nga vet e paditura se si duhet té veprohet né rastet kur ka pretendime
pér shkelje té rénda té detyrave té punés, pérfshiré kétu inicimin, mbajtjen dhe pérfundimin e
procedurés disiplinore, té cilat né rastin e paditéses me té drejté éshté konstatuar nga gjykatat e
instancés mé té ulét se e paditura nuk i ka zbatuar fare, si rezultat i té cilés edhe njé vendim i tillé me
té drejté éshté anuluar si i paligjshém.

Né anén tjetér, éshté i pabazuar pretendimi né revizionin e té paditurés, se me ményrén e
vendosjes sé gjykatave té instancave mé té uléta, té njéjtat kané tendencén gé té “paragesin njé lloj
sigurie, ambient ideal, precedent té rrezikshém pér kryerjen e vjedhjeve dhe kryerjen e mashtrimeve
né ményré té vazhdueshme nga punétorét e té paditurés...”. Kjo pér faktin se né njérén ané njé
pretendim i tillé nuk mbéshtetet né asnjé prové té vetme materiale, ndérsa né anén tjetér éshté
komplet e kundérta e asaj qé ka pretenduar e paditura né revizon, pasi gé né konteste té tilla, gjykata
ka tagér qé té vlerésojné ligjshmériné e procedurés sé zhvilluar nga punédhénésit dhe ligjshmériné e
vendimarrjes né rastet e ndérprerjes sé marrédhénies sé punés punémarrésit. Nga ky vlerésim i
ligjshmérisé sé procedurés dhe vendimarrjes sé té paditurés né rastin e ndérprerjes sé marrédhénies
sé punés paditéses, ka rezultuar se éshté pikérisht e paditura qé ka vepruar né ményré arbitrare dhe
pa e zbatuar procedurén e paraparé me ligj dhe me vet aktin e saj té brendshém, duke cenuar réndé
té drejtat e paditéses gé rrjedhin nga marrédhénia e punés. Shto kétu edhe faktin, se pérkundér
pérdorimit té shpeshté né revizon té fjalés “viedhje dhe mashtrim”, nuk rezulton gé e paditura té keté
iniciuar ndonjé proceduré penale ndaj kétu paditéses, pasi gé edhe vjedhja dhe mashtrimi jané vepra
penale té sanksionohen me Kodin Penal. Si rezultat i késaj, nése e paditura do té zbatonte me
pérpikméri dispozitat e Ligjit t& Punés dhe té Aktit t¢ Brendshém, me rastin e ndérprerjes sé
marrédhénies sé punés paditéses, duke e vértetuar me saktési shkeljen e pretenduar té detyrave gé
rrjedhin nga marrédhénia e punés né bazé té ankesés sé ankuesit S. H., atéheré edhe vendimarrja e
gjykatave té instancave mé té uléta, do té merrte pér bazé kéto rrethana.

Si rrjedhojé, edhe me té drejté éshté vlerésuar nga gjykatat e instancés mé té ulét se vendimi
i t& paditurés pér ndérprerje té marrédhénies sé punés paditéses éshté i paligjshém, pasi gé i njéjti
éshté marr né kundérshtim me dispozitat e Ligjit té Punés dhe Aktit té Brendshém té paditurés, duke
e anuluar té njéjtin. Si rezultat i késaj, me té drejté gjykata e shkallés sé dyté ka vendosur té refuzojé
ankesén e palés sé paditur, duke vértetuar pikén I dhe Il té dispozitivit té aktgjykimit té gjykatés sé
shkallés sé paré. Né lidhje me kété, éshté i drejté géndrimi juridik i gjykatave té instancés mé té ulét,
lidhur me detyrimin e té paditurés gé si rezultat i ndérprerjes sé paligjshme té marrédhénies sé punés,
paditéses né bazé té nenit 55, lidhur me nenin 80 paragrafi 1, pika 1.1 té Ligjit té Punés, ti kompensoj
té ardhurat personale pér periudhén nga data 01.03.2016, deri me daté 28.12.2020 (deri né skadim té
kohézgjatjes sé aneks kontratés sé punés), né shumé té pérgjithshme prej 27,996.60 euro, né té cilén
éshté pérfshiré edhe kamata e arritur, tatimi né pagé dhe trusti pensional. Kjo me té drejté éshté béré
bazuar né ekspertizén e ekspertit financiar R. F., té datés 28.12.2020, e cila vlerésohet profesionale
dhe e besueshme edhe nga kjo gjykaté.

Né anén tjetér, Gjykatés Supreme i rezultuan té bazuara pretendimet né revizionin e té
paditurés, gé kané té béjné me ményrén e vendosjes sé gjykatave té instancave mé té uléta, pér
aprovimin e pjesés sé kérkesépadisé sé paditéses pér kthim né vendin e punés dhe kompensimin e té
ardhurave personale nga data 28.12.2020 e deri né kthimin né vendin e punés. Kjo pér faktin se né
kété rast, gjykatat e instancés mé té ulét gabimisht e kané zbatuar té drejtén materiale, pér cka edhe
éshté pranuar pjesérisht revizionit i té paditurés dhe éshté vendosur si né pikén | té dispozitivit té
kétij aktgjykimi. Né lidhje me Kkété, referuar shkresave té léndés rezulton se paditésja sé fundmi
marrédhénien e punés me té paditurén e ka vazhduar pérmes aneks kontratés sé daté 31.01.2016, ku
né nenin 2, palét jané pajtuar qé kontratén e punés té lidhur me daté 14.01.2013, ta vazhdojné nga
data 30.01.2016 deri me daté 31.01.2016. Nga kjo rezulton se kontrata e punés sé paditéses éshté
lidhur né kohé té caktuar, né pajtim me nenin 10 paragrafi 2, pika 2.2 té Ligjit t& Punés. Ndérsa
gabimisht gjykatat e instancés mé té ulét té njéjtén e kané konsideruar si kontraté né kohé té
pacaktuar, né pajtim me nenin 10 paragraf 5 t€ Marréveshjes sé Pérgjithshme Kolektive, e cila ka
hyré né fugi me daté 01.01.2015. Né rastin konkret, zbatohen dispozitat e Ligjit t& Punés, pérkatésisht
10 paragrafi 2, pika 2.2, e jo dispozitat e Marréveshjes sé Pérgjithshme Kolektive, pasi gé dispozita
e nenit 10 paragraf 5 e késaj té fundit éshté né kundérshtim me nenin 4 paragraf 1 té Ligjit e Punés,
pér cka edhe né kété rast nuk ka efekt juridik. Megenése, paditésja me té paditurén kané lidhur
kontraté pune né kohé té caktuar, duke i pércaktuar té drejtat dhe detyrimet reciproke, pérfshiré kétu
edhe kohézgjatjen e kontratés sé punés, atéheré edhe pjesa e kérkesépadisé sé paditéses pér kthim né
vendin e punés éshté e pabazuar, pér ¢cka edhe éshté refuzuar nga kjo gjykaté. Si rezultat i késaj, edhe
pjesa e kérkesépadisé sé paditéses pér detyrimin e té paditurés pér pagimin e pagés mujore né shumé
prej 449 euro nga data 28.12.2020, e deri né kthimin e saj né vendin e punés éshté dashur té refuzohet
si e pabazuar, sikurse né pikén | té dispozitivit té kétij aktgjykimi.

Pér sa i pérket vendimit pér shpenzimet e procedurés, edhe i njéjti rezulton té jeté marr né
pérputhje me nenin 452.1 té LPK-sé, lidhur me tarifén e OAK-sé.

Gjykata Supreme e Kosovés me rastin e vendosjes sipas kétij aktgjykimi, ka vlerésuar té
gjitha pretendimet tjera sipas revizionit té paraqitur, mirépo ka gjetur se jané té pabazuara dhe pa
ndonjé ndikim pér vendosje ndryshe, pér cka edhe ka vendosur si né dispozitiv té kétij aktgjykimi.

Nga arsyet e paragitura mé lart dhe né pajtim me nenin 222 té LPK-sé&, u vendos si né
dispozitiv té kétij aktgjykimi.

GJYKATA SUPREME E KOSOVES-PRISHTINE
Rev.nr.463/2024, daté 30.01.2025

Kryetari i Kolegjit-Gjyqtari

Lumni Sallauka

